
GOUVÈNÈ CUOMO ANONSE OUVÈTI EKSPOZISYON MWA ISTWA MOUN NWA POU ANE 2013 LA NAN 

KAPITÒL ETA A 

 

Jodi a, Gouvènè Andrew M. Cuomo te anonse ouvèti ekspozisyon Mwa Istwa Moun Nwa pou ane 2013 

ki gen tit “From Slavery to Citizenship: The African American Experience in New York 1817-1872”(Sòti 

nan Esklavaj pou rive nan Sitwayènte: Eksperyans Ameriken Nwa nan New York 1817-1872). Ekspozisyon 

an, ki nan East Gallery, se pati efò k ap kontinye pou kreye bon kalite prezantasyon pou piblik la wè nan 

Kapitòl Eta a. 

 

Gouvènè Cuomo di konsa, “Peryòd sa a se te youn nan istwa ki pi enpòtan nan nasyon nou an, epi 

Nouyòkè Nwa yo te jwe yon wòl enpòtan pandan peryòd la. Istwa New York kòm yon premye eta k ap fè 

pwogrè te kòmanse toutbon pandan epòk sa a. Kouraj ekriven yo, aktivis yo ak sòlda yo, Moun Nwa ak 

Moun Blan, ki te jwenn inegalite rasyal ki ta ankouraje Nouyòkè ki t ap swiv pou vin alatèt nasyon nan 

batay kont chak kalite enjistis. Mwen fyè pou rakonte istwa yo nan Kapitòl Eta a.”  

 

Ekspozisyon an konsantre sou peryòd istwa New York depi ane 1817 pou rive nan ane 1872. Nan ane 

1817, New York te pase yon lwa pou pèmèt emansipasyon esklav k ap viv nan eta a ofi-amezi, epi nan 

ane 1872, Frederick Douglass te vin yon manm Kolèj Elektoral New York. Pandan ane entèvansyon yo, 

mouvman nasyonal pou abolisyon an te fèt, te gen Lagè Sivil la, epi anpil dirijan Nwa nan New York te 

aktif nan batay sa yo ak nan lòt batay yo. Kèk nan moun yo endike ap vin abitye avèk vizitè yo, alòske 

gen lòt moun ki te gen gwo enpòtans pandan epòk sa a, men yo pa konnen yo byen jodi a. Chak moun 

yo prezante te gen anpil enpòtans nan fòme peyi a pandan epòk seminè sa a. 

 

Anplis byografi ki prezante ak rakontaj istwa, ekspozisyon an ap prezante objè fabrike yo tou nan epòk 

la. Objè fabrike yo sòti nan koleksyon ki pou Achiv Eta New York, Bibliyotèk Eta New York ak Mize Fòs 

Lame Eta New York.  

 

Men kèk nan moun ki reprezante nan ekspozisyon an: 

• James Weeks, fondatè kominote Ameriken Nwa nan Brooklyn 

• David Ruggles, editè premye peryodik Moun Nwa te posede nan New York 

• Sojourner Truth, abolisyonis ak sipòtè dwa fanm yo 

• Harriet Tubman, abolisyonis ak moun selèb ki te alatèt Rezo pou Fè Esklav Mawon 

• Solomon Northrup, otè ak aktivis yo te kidnape epi yo te fòse yo nan esklavaj 

• Stephen Atkins Swails, sòlda nwa ak dirijan politik 

• Frederick Douglass, abolisyonis, editè ak dirijan premye mouvman sivil la 

 

Men kèk objè fabrike ki reprezante nan ekspozisyon an: 

• Lwa 1817 New York sou Emansipasyon Ofi-Amezi  

• 1
ye

 Edisyon Narasyon sou Narrative of the Life of Frederick Douglass (Lavi Frederick Douglass), 

otobyografi Frederick Douglass 

• 1
ye

 Edisyon Douzan yon Esklav (Twelve Years a Slave), otobyografi Solomon Northrup 

• Dokiman ki sòti nan rejiman sòlda nwa New York 

• Drapo 26
yèm

 Enfantri, Etazini Twoup ki gen Moun Nwa 

• Dokiman nan òganizasyon reyinyon Chapit Sosyete Anti-Esklavaj New York 

• Dokiman konvansyon Pati Free Soil ki te fèt nan Buffalo, New York 

• Dokiman reyinyon Kolèj Elektoral 1872 New York ki gen siyati Frederick Douglass 

